
MINUTI

Il-Minuti tal-Laqgħa Nru 54, li saret fil-5 ta’ Frar 2020, ġew konfermati. 

[bookmark: _GoBack]EŻAMI TAL-KONTIJIET U TAL-ESTIMI FINANZJARJI TAL-AWTORITÀ MALTIJA GĦAT-TURIŻMU GĦAS-SNIN 2018 U 2019

IĊ-CHAIRPERSON (Onor. Beppe Fenech Adami):  Infakkar li l-prassi adottata minn dan il-Kumitat hija li jkun hemm numru ta’ sessjonijiet fejn tiġi diskussa tema magħżula b’mod alternattiv bejn ir-rappreżentanti tal-Gvern u r-rappreżentanti tan-Oppożizzjoni. Illum qegħdin niddiskutu tema li ntalbet min-naħa tal-Membri tal-Oppożizzjoni u ġie mitlub sabiex jitla’ jixhed is-Sur Bryan Azzopardi. 

L-Onor. Glenn Bedingfield. 

ONOR. GLENN BEDINGFIELD: Sur President, nixtieq niverbalizza li fil-laqgħa preċedenti, kif anke joħroġ mill-Minuti, konna tlabna vot u anke ruling mingħand l-Ispeaker. Ir-ruling tal-Ispeaker kien dwar is-suġġett li l-ġimgħa li għaddiet in-naħa tal-Oppożizzjoni riedet tiddiskuti, ossia kuntratt partikolari skont kif irrappurtat fil-ġurnal The Times of Malta. Fir-ruling li ta, l-Ispeaker qal li dak il-kuntratt ma kellux ikun diskuss għax qatt ma tqiegħed fuq il-Mejda tal-Kamra u qal ukoll li kien hemm avenues oħrajn, fosthom li tliet Membri minn dan il-Kumitat jagħmlu talba lill-Awditur Ġenerali biex jinvestiga u jagħmel rapport, imbagħad dan il-Kumitat ikun jista’ jiddiskutih. Aħna ġejna hawnhekk in bona fede sabiex niddiskutu r-rapporti finanzjarji u l-estimi tal-Malta Tourism Authority (MTA) għas-snin 2018 u 2019, dejjem fir-rispett tar-ruling li ta l-Ispeaker il-ġimgħa l-oħra. Il-ġimgħa l-oħra l-Viċi Kap tal-Oppożizzjoni qal li l-Oppożizzjoni dejjem toqgħod għar-rulings tal-Ispeaker u ma tinjorahomx, anzi ħassu offiż b’kelma li ntużat fl-istqarrija tal-Gvern fejn intqal li l-Oppożizzjoni injorat ir-ruling tal-Ispeaker.  Għalhekk nistenna li llum il-Membri tal-Oppożizzjoni fuq dan il-Kumitat jottemporaw ruħhom mar-ruling tal-Ispeaker. 

ONOR. CHRIS SAID: Sur President, naħseb li b’dak li qed jgħid l-Onor. Bedingfield donnu qed jipprova jipprevedi għalfejn se niddiskutu dawn ir-rapporti. Aħna nixtiequ niddiskutuhom għax inħossu li hemm numru ta’ mistoqsijiet li għandhom isiru u naħseb li l-mistoqsijiet kollha li nistgħu nagħmlu dwar l-infiq li sar jew li kien proġettat li jsir mill-MTA, sakemm dawn ikunu relatati għall-2018 u l-2019, huma leġittimi. Allaħares tippruvaw tikkundizzjonaw x’mistoqsijiet nistgħu nagħmlu lil min jiġi biex jixhed hawnhekk, qabel ma nibdew!  Din hija xi ħaġa li qatt ma saret f’dan il-Kumitat; dejjem ittellgħu x-xhieda u ġew mistoqsija l-mistoqsijiet, u jekk ikun hemm min ma jridx iweġeb xi mistoqsija jagħti r-raġuni għalfejn.  Fl-aħħar mill-aħħar aħna għandna responsabilità lejn il-poplu Malti u Għawdxi li eliġġiena li dak li ntnefaq jew dak li kien ipproġettat li jintnefaq minn din l-Awtorità importanti...  Tajjeb ngħidu li s-sena l-oħra l-Gvern għadda lil din l-Awtorità €87 miljun mit-taxxi tal-poplu Malti u Għawdxi bħala subventions, u għalhekk wieħed irid jidħol fid-dettall ta’ kif intnefqu dawn l-ammonti, kif hemm qabża daqshekk kbira mill-2018 għall-2019, u mill-2017 għall-2018, u anke ċerti commitments li saru mill-Awtorità. Allura li niġu minn qabel nibdew qisna nagħmlu twissija biex ma jmurx ifettlilna nistaqsu fuq xi ħaġa, lili tkompli tikkonvinċini kemm hemm biża’ u kemm hemm ħabi f’dak l-imbierek kuntratt, għax donnu għal dak il-kuntratt qegħdin tirriferu. 

ONOR. GLENN BEDINGFIELD: Jien ma rrid inbeżża’ lil ħadd; kulma qegħdin ngħidu huwa li hemm ruling tal-Ispeaker u għandna nirrispettawh. 

IĊ-CHAIRPERSON: Onor. Bedingfield, m’iniex se nippermetti li ma nibdewx niddiskutu l-item li għandna fuq l-aġenda llum. Illum l-item li għandna fuq l-aġenda huwa l-kontijiet u l-estimi finanzjarji tal-Awtorità Maltija għat-Turiżmu, li tfisser li dan il-Kumitat mhux se jitkellem fuq affarijiet li m’għandhomx x’jaqsmu ma’ dawn ir-rapporti, li allura jinkludi kif intnefqu, jew kif kellhom jintnefqu, flejjes li ġew mogħtija minn flus il-poplu lill-MTA. Onor. Bedingfield, ir-ruling tal-Ispeaker jitkellem fuq waħda mill-avenues li għandu dan il-Kumitat biex jinvestiga xi ħaġa li jrid jinvestiga. Taf, anzi tgħallimni, li hemm tmien avenues, jekk trid isejħilhom hekk, li permezz tagħhom wieħed jista’ jasal biex jiddiskuti suġġett f’dan il-Kumitat, u m’għandi ebda dubju li l-item li għandna quddiemna llum jaqa’ taħt wieħed minnhom, u għalhekk nitlob li nibdew billi nisimgħu l-ewwel xhud li għandna quddiemna. 

ONOR. ALEX MUSCAT (Segretarju Parlamentari fil-Ministeru għall-Intern, Sigurtà Nazzjonali u l-Infurzar tal-Liġi):  Sur President, biex inkunu ċari, in-naħa tal-Gvern qed tkun ċara li m’għandna l-ebda problema, anzi kważi kważi nirringrazzjawkom li ġibtu argument daqstant importanti għall-ekonomija ta’ pajjiżna għad-diskussjoni f’dan il-forum. Naħseb li huwa pertinenti li naraw kif qed jiġu nvestiti dawk il-flus minn dik l-Awtorità imma naħseb li inti, Sur President, għandek taċċerta li s-sessjoni tal-lum ma tkunx b’xi mod tentattiv biex ngħaddu mill-ventilatur biex immorru kontra r-ruling li tana l-Ispeaker. Nemmen li inti, Sur President, fid-dover li tara li jkun hemm il-mistoqsijiet kollha neċessarji imma mhux li jmorru kontra l-ispirtu tar-ruliing. 

IĊ-CHAIRPERSON: M’għandix dubju li dan il-Kumitat għandu d-dover li jinvestiga u jistaqsi fuq kwalunkwe kuntratt li jinvolvi fondi pubbliċi li tonfoq, jew kellha l-intenzjoni li tonfoq, l-MTA. Għalhekk nistgħu nibdew bix-xhud li għandna llum li huwa s-Sur Bryan Azzopardi. Nitlob li jissejjaħ fil-kamra.

Is-Sur Bryan Azzopardi daħal fil-Kamra tal-Kumitat.

IĊ-CHAIRPERSON:   Insellimlek, Sur Azzopardi. Se jkunu qed isirulek numru ta’ mistoqsijiet minn dan il-Kumitat u inti se tkun qiegħed tirrispondi taħt ġurament.  Obbligat li twieġeb għad-domandi kollha ħlief f’ċirkostanzi, li jekk iqumu, naraw xi jkunu.  Issa se tingħata l-ġurament. 

IS-SUR BRYAN AZZOPARDI: Jiena, Bryan Azzopardi, naħlef li ngħid is-sewwa, is-sewwa kollha u xejn ħlief is-sewwa, hekk Alla jgħinni. 

ONOR. CHRIS SAID: Sur Azzopardi, x’inhi l-kariga tiegħek fl-MTA?  Kemm ilek f’din il-kariga?  U x’karigi oħra kellek qabel bdejt f’din il-kariga? 

IS-SUR BRYAN AZZOPARDI: Ili l-MTA minn Jannar 2015, jiġifieri ħames snin, fil-kapaċità ta’ financial controller. 

ONOR. CHRIS SAID: Qabel kont fl-istess Awtorità? 

IS-SUR BRYAN AZZOPARDI: Le, qabel kont fis-settur privat. 
  
ONOR. CHRIS SAID:  Quddiemna għandna l-financial statements tas-snin 2018 u 2019. Tista’ tispjegalna fil-qosor l-income and expenditure account li hemm fil-financial estimates għas-sena 2019, ħalli mbagħad inkun nista’ nagħmillek iżjed mistoqsijiet fid-dettall? 

IS-SUR BRYAN AZZOPARDI: Fl-ewwel kolonna hemm l-audited accounts tal-2018 u fit-tieni kolonna hemm l-estimi għall-2019 li ġew ippreżentati lill-Parlament f’Mejju tal-2019. L-income huwa maqsum bejn is-subvention kif ġiet approvata mill-Parlament, contributions mill-Malta International Airport (MIA), u l-air local operators u other income li tiġġenera l-Awtorità. 

Imbagħad hemm l-expenditure fejn it-three main line items huma r-route development, international marketing, u local marketing events u sponsorships u conventions.  Hemm ukoll dawk li nsejħulhom operative expenditure, jiġifieri prodott, support u other departments, bħal riċerka, VisitMalta eċċ. 

ONOR. CHRIS SAID: Mela ħalli nibdew mill-income li hemm fl-estimti għall-2019. Ma taħsibx li huwa ftit żbilanċjat li għandek madwar €10 miljun income mill-contributions and other income, filwaqt li s-subvention tal-Gvern hija €87 miljun?  Dan ifisser li s-subvention tal-Gvern hija disa’ darbiet daqs l-income li għandha l-Awtorità, liema Awtorità qiegħda topera f’qasam fejn in-numri dejjem qed jiżdiedu mhux jonqsu, u allura l-income tagħha suppost li qed jiżdied mhux jonqos. Kif tispjega din il-qabża kbira li hemm fl-estimi għall-2019, bejn l-income li tiġġenera l-Awtorità, li huma biss €10 miljun, mal-kważi €90 miljun mit-taxxi tal-poplu Malti u Għawdxi li qed jiġu mgħoddija lilha biex tkompli topera? 

IS-SUR BRYAN AZZOPARDI: Fil-fatt l-Awtorità għandha din il-problema ta’ revenue generation. Il-fatt hu li bħala liċenzjar mit-tourism related operators, bħal lukandi, ristoranti, eċċ., kulma niġġeneraw huwa €1.8 miljun bħala kontribuzzjonijiet u €1.8 miljun oħra bħala liċenzji li mbagħad imorru fil-fond konsolidat. L-other income li hemm fil-marketing huma ġġenerati minn parteċipazzjoni f’fieri barra minn Malta fejn nistiednu lukandi u operaturi oħrajn biex jipparteċipaw at a nominal fee, u l-product development income jiġi ġġenerat mill-beach concessions tal-Għadira, Kemmuna u xi beach concessions oħra ma’ xi tliet lukandi.  Jiġifieri the main income tagħna huwa dak li niġġeneraw aħna internament. 

ONOR. CHRIS SAID: Jiġifieri minn €10 miljun, €6.5 miljun huma ġejjin mill-MIA, u allura mis-settur tat-turiżmu qed jiġu ġġenerati biss ftit iżjed minn €3 miljun. 

IS-SUR BRYAN AZZOPARDI: Huwa veru li €1.8 miljun ġejjin mill-kontribuzzjonijiet abbinati mal-liċenzji, imma dak huwa marbut ma’ Avviż Legali 409. 

ONOR. CHRIS SAID: Għaliex is-subvention tal-Gvern minn €58 miljun fl-2017, telgħet għal €87 miljun fl-2019?  Hawnhekk qed nitkellmu fuq żieda ta’ €30 miljun fuq sentejn f’subvention diretta tal-Gvern, jiġifieri taxxi tal-poplu Malti u Għawdxi. 

IS-SUR BRYAN AZZOPARDI: Hemm diversi fatturi għal dan. Ovvjament l-aktar wieħed importanti huwa r-route development, li tfisser il-konnettività ta’ Malta bħala tourism destination ma’ pajjiżi oħrajn. Fl-2019, il-konnettività tal-MIA żdiedet għal 130 rotta as against 75 li kien hemm fl-2010. 

ONOR. CHRIS SAID: Fl-2018 kemm kien hemm? 

IS-SUR BRYAN AZZOPARDI: Fl-2018 kien hemm madwar 85. 

ONOR. GLENN BEDINGFIELD: U fl-2019? 

IS-SUR BRYAN AZZOPARDI: Fl-2019 kien hemm 130. 

ONOR. CHRIS SAID: Jiġifieri kien hemm żieda ta’ 45 airport? 

IS-SUR BRYAN AZZOPARDI: Jew rotta. 

ONOR. CHRIS SAID:  Għandek il-lista tal-airports li żdiedu bejn l-2018 u l-2019? 

IS-SUR BRYAN AZZOPARDI:  M’għandix hawnhekk. 

ONOR. CHRIS SAID: Tista’ ġġibhielna? 

IS-SUR BRYAN AZZOPARDI: Iva, mela le. 

ONOR. CHRIS SAID: Jiġifieri fis-seduta li jmiss se ġġibilna l-lista tar-rotot li nfetħu fl-2019 li ma kenux hemm fl-2018.

IS-SUR BRYAN AZZOPARDI: Jew żdiedet il-frekwenza fuqhom. 

ONOR. GLENN BEDINGFIELD: Qed nifhem li se ġġib il-lista’ ta’ dawk li żdiedu jew il-lista ta’ kollox? 

IS-SUR BRYAN AZZOPARDI: Kif titolbuni. 

ONOR. GLENN BEDINGFIELD: Mela, jekk jogħġbok ġibilna l-lista li tinkludi kollox. Ma rridx ninterrompik, imma ridtek tagħmilha ċara li aħna qegħdin nitkellmu fuq estimi, jiġifieri dawn il-figuri s’issa huma estimi. Il-Parlament għad m’għandux kopja tal-accounts tal-MTA, fil-fatt se jiġu diskussi aktar tard din is-sena. 

IS-SUR BRYAN AZZOPARDI: Iva, hawnhekk qegħdin nitkellmu fuq audited financial statements tal-2018, li ġew ippreżentati lill-Parlament f’Mejju li għadda, u l-baġit tal-2019, mhux l-attwali tal-2019. 

ONOR. CHRIS SAID: Fil-verità, fl-2019 – issa l-2019 għaddiet – is-subvention tal-Gvern kienet aktar mis-€87 miljun li kien hemm budgeted? 

IS-SUR BRYAN AZZOPARDI: Iva, fil-fatt kienet €88 miljun. 

ONOR. CHRIS SAID: Jiġifieri kien hemm supplementary vote. 

IS-SUR BRYAN AZZOPARDI:  Iva.

ONOR. CHRIS SAID:  Fil-verità kemm intnefqu fuq ir-route development fl-2019? 

IS-SUR BRYAN AZZOPARDI: €52 miljun.  

ONOR. CHRIS SAID: Jiġifieri int qed tgħidilna li fuq route development, iċ-ċifra, minn €37 miljun telgħet għal €52 miljun. Minn dawk il-€52 miljun kemm ħadet l-Air Malta u kemm ħadu airlines oħrajn barranin? 

IS-SUR BRYAN AZZOPARDI: M’għandix il-figuri quddiemi. 

ONOR. GLENN BEDINGFIELD: Jien naħseb li din hija commercially sensitive information. 

ONOR. CHRIS SAID: Commercially sensitive meta huma mħallsin mit-taxxi tal-poplu Malti u Għawdxi?! Sewwa ukoll! 

ONOR. GLENN BEDINGFIELD: Jien qed ngħid x’naħseb jien. 

IĊ-CHAIRPERSON: Inti spjegajtilna li fuq ir-route development intnefqu €52 miljun. Kemm kien hemm recipients? 

IS-SUR BRYAN AZZOPARDI: Roughly 20 airlines, imma m’għandix id-dettall tagħhom. 

ONOR. CLAYTON BARTOLO (Segretarju Parlamentari fil-Ministeru għall-Finanzi u s-Servizzi Finanzjarji): Meta ngħidu route development, x’qegħdin nifhmu biha? 

IĊ-CHAIRPERSON: Ftuħ ta’ rotot ġodda. 

ONOR. CLAYTON BARTOLO: Imma x’inhu r-rwol li tieħu l-MTA f’dan il-qasam? 

IS-SUR BRYAN AZZOPARDI: Isir collaboration agreement bejn airlines diversi, kemm legacy airlines kif ukoll low cost airlines, mal-MIA, għax ovvjament se teffettwa l-airport, u anke mal-MTA, biex tiġi żviluppata rotta.  Pereżempju, illum hemm madwar tmienja jew disa’ rotot ġejjin mill-Polonja, u fil-fatt it-turiżmu mill-Polonja fl-2019 qabeż il-100,000 turist. 

ONR. CLAYTON BARTOLO: Jiġifieri dawn huma ftehim li jsiru fid-dinja kummerċjali u għaldaqstant ikun hemm anness magħhom ċerti key performance indicators (KPIs) u ċerti miri li jridu jintlaħqu. 

IS-SUR BRYAN AZZOPARDI: Eżattament. 

ONOR. CLAYTON BARTOLO: Imbagħad dawn il-miri u KPIs ikunu qegħdin jiġu analizzati. Hux hekk?
IS-SUR BRYAN AZZOPARDI: L-MIA tkun qed tanalizza l-movimenti u meta niġu biex nagħmlu l-pagamenti against that contract aħna nitolbu s-supporting documentation mingħand l-MIA li juru li fil-fatt ġew dawk it-turisti. 

ONOR. CHRIS SAID: Jiġifieri qegħdin nitkellmu fuq €52 miljun fuq route development li hija qabża sostanzjali. Jien staqsejt kemm minn dawk il-€52 miljun marru għand l-Air Malta. 

IS-SUR BRYAN AZZOPARDI: M’għandix il-figuri eżatt hawnhekk.

ONOR. CHRIS SAID: Imma kemm kienu bejn wieħed u ieħor? 

ONOR. CLAYTON BARTOLO: Naħseb xi ħaġa bħal din toħroġ mill-accounts tal-Air Malta, meta dawn jiġu ppreżentati. 

IĊ-CHAIRPERSON: Imma jekk għandu r-risposta, jagħtihielna. 

ONOR. CLAYTON BARTOLO: Sur President, noqogħdu attenti li ma nippreġudikawx il-pożizzjoni tal-Air Malta. 

ONOR. CHRIS SAID: Lanqas xejn! Mela aħna qegħdin hawn biex nippreġudikaw…? 

ONOR. CLAYTON BARTOLO: Iva, tippreġudika għax hija informazzjoni kummerċjalment sensittiva għax għandna konferma li hemm agreements bħal dawn ma’ airlines oħrajn. Bl-ikbar rispett, ma nistgħux nippreġudikaw il-pożizzjoni tal-Air Malta vis-à-vis airlines oħra li għandhom ftehim simili, għax fl-aħħar mill-aħħar dawn huma kompetituri. Jekk intom tridu taqtgħu saqajn l-Air Malta b’dawn it-tip ta’ domandi, allura aqtgħu saqajn l-Air Malta! Ilkom is-snin tippruvaw taqtgħu saqajn l-Air Malta! Jien, personalment, m’iniex kontra li l-Air Malta tiġi fuq saqajha. Jekk xi ħadd minnkom huwa kontra, please state it. 

IĊ-CHAIRPERSON: Grazzi, Onorevoli.  Naħseb hawnhekk kulħadd jaqbel li rridu nsalvaw lill-Air Malta, però huwa importanti wkoll li l-poplu Malti jkun jaf kif qed tiġi ffinanzjata l-Air Malta. 

ONOR. CLAYTON BARTOLO: Iva, imma mhux tużawha bħala ballun politiku. Ilkom is-snin tippruvaw tagħmluha ballun politiku, Mr Chairman.

IĊ-CHAIRPERSON: Jekk is-Sinjur jaf jgħidilna r-risposta għall-mistoqsija li qed issir iweġibha għax huwa fl-interess pubbliku li nkunu nafu jekk, pereżempju, huwiex veru li l-Air Malta għamlet il-qligħ li qalu li għamlet, jew jekk hijiex qed tiġi ffinanzjata b’fondi pubbliċi biex imbagħad ngħidu li taparsi għamlet il-qligħ. 

ONOR. STEFAN ZRINZO AZZOPARDI (Segretarju Parlamentari fil-Ministeru għall-Affarijiet Barranin u Ewropej): Sur President, bid-dovut rispett, is-suġġett huwa l-estimi tal-MTA. 

IĊ-CHAIRPERSON: Imma huwa pertinenti li nkunu nafu kemm minn dawn il-fondi tħallsu lil-linja nazzjonali Air Malta. Jista’ jkun li għamlet sew, u jista’ jkun li le, jagħmlu l-ġudizzju in-nies, però issa, Sur Azzopardi, nitolbok twieġeb il-mistoqsija li qed jagħmillek l-Onor. Said. 

ONOR. CHRIS SAID: Malli rajt dawn l-estimi u rajt il-qabża minn €37.5 miljun fl-2018 għal €48.5 miljun fl-2019 mill-ewwel għajnejja għokritni u bdejt nistaqsi għalfejn din il-qabża daqshekk kbira f’sena waħda. Issa int qed tkompli tikkonferma li fl-2019 mhux €48.5 miljun intnefqu imma ntnefqu €52 miljun, jiġifieri iżjed u iżjed. Qed naqblu li l-maġġor parti ta’ dawn il-flus ġejjin mis-subvention… 

ONOR. CLAYTON BARTOLO: Tista’ tgħidilna minn fejn qed tikkwota? 

ONOR. CHRIS SAID: Qed nikkwota mill-income and expenditure account tal-MTA taħt l-ewwel item tal-expenditure “route development and international marketing” fejn fl-2018 kien €37.5 miljun, il-baġit kien €48.5 miljun imma issa għadu kemm ikkonferma li l-actual… 

ONOR. CLAYTON BARTOLO: Onor. Said, dawk huma l-financial statements tal-2018 u l-budgeted tal-2019. 

ONOR. CHRIS SAID: Iva, imma s-Sur Azzopardi diġà kkonferma li fil-fatt fl-2019 intnefqu €52 miljun, u allura l-qabża hija minn €37.5 miljun għal €52 miljun. 

ONOR. STEFAN ZRINZO AZZOPARDI: Jekk fhimtek sew għedt li kien hemm żieda ta’ €52 miljun. 

ONOR. CHRIS SAID: Le, fl-ebda ħin ma għedt li kien hemm qabża ta’ €52 miljun. Qed ngħid li minn €37.5 miljun fl-2018, iċ-ċifra telgħet għal €52 miljun fl-2019, jiġifieri qed nitkellmu fuq qabża ta’ €15-il miljun li naqblu li ġejjin mis-subvention li għadda l-Ministru għall-Finanzi mhux mill-income tal-MTA. Iva jew le? 

IS-SUR BRYAN AZZOPARDI: Iva. 

ONOR. CHRIS SAID: Mela allura qed nitkellmu fuq fondi pubbliċi li għaddew għand l-MTA u l-MTA għaddiethom lil ċerti airlines. Naqblu wkoll li s-subvention tal-Gvern lill-MTA issa ilha tiżdied għal sena wara l-oħra – u issa niġu għall-items l-oħra li żdiedu – u l-aktar li ħa flus minn din is-subvention kien ir-route development. 

IS-SUR BRYAN AZZOPARDI: Iva, għax nemmnu li inutli tagħmel il-marketing jekk it-turisti ma jistgħux jiġu lejn Malta. 

ONOR. GLENN BEDINGFIELD: Sur Azzopardi, meta tħares lejn in-nefqa li qed issir, mal-ammont ta’ turisti li qegħdin jiġu f’pajjiżna, taraha vale la pena li nkomplu ninvestu, jew inkella qed naħlu l-flus tan-nies? 

IS-SUR BRYAN AZZOPARDI: Il-ġimgħa l-oħra ħarġu l-istatistiċi tan-National Statistics Office (NSO) għall-2019 fejn sar comparison ma’ dawn l-aħħar għaxar snin. Pereżempju, fejn qabel tradizzjonalment Malta kienet destinazzjoni biss tas-sajf, illum għandna turiżmu li qed jiġi u qed jikber mas-sena kollha, ix-shoulder months ukoll. Quddiemi għandi tabella li turi li fl-2010 38% tat-turisti kienu jiġu fi quarter 3, jiġifieri f’Lulju, f’Awwissu u f’Settembru, u issa dak il-perċentwal niżel għal 33.7% jiġifieri ż-żieda li qed ikollna fit-turiżmu qed tiġi aktar fix-shoulder months, jiġifieri fi quarters 1, 2 u 4. Dan huwa proprju minħabba dan l-iżvilupp fir-route development għax illum l-agreements li qed isiru mal-airlines mhux biss qed ikunu għas-sajf, anzi jekk ikun hemm airline interessata li topera biss fis-sajf, l-MTA ma tkunx interessata...  Aħna jinteressana li niżviluppaw it-turiżmu fix-xitwa. 

ONOR. ALEX MUSCAT: Għandkom informazzjoni dwar kemm kien ir-rekavat li ħallew hawnhekk it-turisti li ġew iżuruna fl-2019? 

IS-SUR BRYAN AZZOPARDI: Iva, għandi. 

ONOR. CHRIS SAID: U dawn huma figuri tal-NSO.  Hux hekk? 

IS-SUR BRYAN AZZOPARDI: Iva, dawn huma figuri tal-NSO li ħarġu l-ġimgħa li għaddiet. Minn dawn il-figuri joħroġ li filwaqt li fl-2010 t-tourism expenditure kien ta’ €1.13 biljun, fl-2019 irdoppja għax tela’ għal €2.22 biljun. 

IĊ-CHAIRPERSON: Fuq perjodu ta’ kemm? 

IS-SUR BRYAN AZZOPARDI: Għaxar snin. 

IĊ-CHAIRPERSON: Jiġifieri fil-perjodu ta’ qabel ma ġew il-low cost airlines u wara li ġew il-low cost airlines.  Hux hekk? 

IS-SUR BRYAN AZZOPARDI: Il-low cost airlines bdew joperaw fl-2006. 

IĊ-CHAIRPERSON: Infakkar li l-Oppożizzjoni ta’ dak iż-żmien kienet kontra l-introduzzjoni tal-low cost airlines. 

ONOR. ALEX MUSCAT: Mhu veru xejn. 

ONOR. GLENN BEDINGFIELD: U llum intom donnkom kontra s-subventions tagħhom! 

ONOR. STEFAN ZRINZO AZZOPARDI: Intom tidhru kontra li nonfqu aktar fit-turiżmu. Dik hi l-problema! 

IĊ-CHAIRPERSON: Qed ngħid dan għal finijiet ta’ storja. 

ONOR. STEFAN ZRINZO AZZOPARDI: Aħna qegħdin niddiskutu kritika tal-Oppożizzjoni li tidher li hija kontra li nonfqu aktar fil-qasam tat-turiżmu. (Interruzzjonijiet) Qed nisimgħu kif qed jonqsu x-shoulder months u intom qed tagħmlu kritika għax qed ninvestu aktar fil-qasam tat-turiżmu! 

ONOR. CHRIS SAID:  Onor. Zrinzo Azzopardi, aħna qed niddiskutu kif titfa’ taxxi tal-poplu Malti u Għawdxi taħbihom taħt ċerti items biex mingħalik turi li kumpanija oħra tal-Gvern m’għamlitx telf enormi. Logħob biċ-ċifri! (Interruzzjonijiet) 

ONOR. STEFAN ZRINZO AZZOPARDI: Qegħdin on record li ma jinteressakomx mit-turiżmu! 

ONOR. ALEX MUSCAT: Intom ħa tiġu hawnhekk titkellmu fuq id-dejn?! 

ONOR. STEFAN ZRINZO AZZOPARDI: Onor. Said, fuq id-dejn u fuq iċ-ċifri naħseb li charity begins at home. 

IĊ-CHAIRPERSON: Kollegi, ħadd mhu qed jifhimkom. 

ONOR. STEFAN ZRINZO AZZOPARDI: Mela ħa nerġa’ ngħidha, charity begins at home fuq id-dejn. 

ONOR. CHRIS SAID: Iva, charity begins at home, għax jispiċċa minn ministru u jieħu kuntratt ta’ €80,000 ħamest ijiem wara! 

ONOR. STEFAN ZRINZO AZZOPARDI: Naħseb li għandek ħafna xi twieġeb meta kont Segretarju Ġenerali inti. 

ONOR. CHRIS SAID: X’ħin trid. 

IĊ-CHAIRPERSON: Ieqfu, Onor. Said u Onor. Zrinzo Azzopardi. Meta tibdew titkellmu… 

ONOR. CHRIS SAID: Nista’ nassigurak li ma ħadtx ċenteżmu fil-but bħala segretarju ġenerali mhux kont ministru u spiċċajt u ġimgħa wara tajt lili nnifsi kuntratt ta’ €80,000! 

ONOR. STEFAN ZRINZO AZZOPARDI: Bħalma qatt ma ħadt ċenteżmu jien meta kont president tal-partit, però xorta kont segretarju ġenerali inti. 

ONOR. CHRIS SAID: Ippruvaha! 

IĊ-CHAIRPERSON: Dan żgur li m’għandux x’jaqsam mas-suġġett. 

ONOR. GLENN BEDINGFIELD: Imma dejn ukoll. 

ONOR. KAROL AQUILINA: Aħjar dejn milli serq. 

IĊ-CHAIRPERSON: Issa ejjew nieqfu minn dan il-battibekk. Sur Azzopardi, l-Onor. Said għamillek mistoqsija dwar min kienu l-beneficiaries. 

ONOR. CHRIS SAID: Liema airlines ħadu t-€52 miljun fl-2019 u liema airlines ħadu s-€37 miljun fl-2018.  Jien ma jinteressanix biss mill-Air Malta, imma jinteressani nkun naf għand liema airlines marru s-€37 miljun fl-2018 u t-€52 miljun fl-2019 għax hawnhekk qed nitkellmu fuq €90 miljun mit-taxxi tal-poplu Malti u Għawdxi fuq sentejn. Jekk għandek din l-informazzjoni hawnhekk agħtihielna, jekk m’għandekx l-informazzjoni hawnhekk, ippreżentahilna d-darba li ġejja. Jiġifieri jien irridek tgħidli li, pereżempju, Ryanair ħadu €100 miljun, Airmalta ħadet €1 miljun, eċċ., imbagħad jiddeċiedi l-poplu Malti u Għawdxi għamiltux sewwa jew le.

IĊ-CHAIRPERSON: Sur Azzopardi, għandek risposta għal din id-domanda?

IS-SUR BRYAN AZZOPARDI: Le, figuri m’għandix, però hemm lista ta’ madwar 25 linja tal-arju... (Interruzzjonijiet)

ONOR. GLENN BEDINGFIELD: Ġieli kienu pubbliċi dawn il-figuri?

IS-SUR BRYAN AZZOPARDI:  Not that I’m aware of.

IĊ-CHAIRPERSON: Fl-aħħar tas-seduta se nfakkruk x’inhi l-informazzjoni li qed tiġi mitlub tibagħtilna, imbagħad you take it up from there.  Hawn  iżjed mistoqsijiet? L-Onor. Glenn Bedingfield.

ONOR. GLENN BEDINGFIELD: Il-lista ta’ min jieħu s-subvensions qatt ġiet ippublikata?

IS-SUR BRYAN AZZOPARDI: Le, qatt ma ġiet ippublikata. 

ONOR. GLENN BEDINGFIELD:   U x’inhi r-raġuni għalfejn qatt ma kienet ippublikata?

IS-SUR BRYAN AZZOPARDI: Bażikament għax hija commercially sensitive information bejn linja tal-arju u oħra.

ONOR. KRISTY DEBONO: Jien qed nassumi li meta tkunu qed tanalizzaw kif se tqassmu l-baġit, tagħmlu dan skont liema l-iktar linja tal-arju tħalli introjtu u tikkontribwixxi għat-turiżmu. Jiġifieri anke jekk il-Membri tal-Gvern isibu problema li nippublikaw dawn il-figuri, żgur li ma jsibux problema li almenu ngħidu li jekk għall-argument terz tat-€52 miljun għaddew lill-Air Malta, tgħidilna huwiex minnu li almenu terz tal-passiġġieri li ġew ġo pajjiżna ġew mal-Airmalta. Jiġifieri l-persentaġġi jirriflettu l-ammont tal-ispiża?

IS-SUR BRYAN AZZOPARDI: Iva, illum in-numru ta’ turisti li qed jiġu lejn Malta bl-Air Malta qiegħed viċin it-30%.

ONOR. KRISTY DEBONO: Allura tkun tista’ tgħidilna kif ġiet staggered din is-somma u n-numru ta’ passiġġieri li ġew ma’ kull kumpanija ħalli naraw il-profitti li intom qegħdin tiġġeneraw kif inhuma riflessi fil-kontribuzzjoni ta’ dawn il-linji tal-arju lejn it-turiżmu.

ONOR. GLENN BEDINGFIELD: L-informazzjoni li qed titlob l-Onor. Debono ġieli kienet ippublikata?

IS-SUR BRYAN AZZOPARDI: Le, qatt ma ġiet ippublikata.

ONOR. GLENN BEDINGFIELD: U għalfejn?

ONOR. KRISTY DEBONO: Onor. Bedingfield, jekk nagħmlu hekk jista’ ma jiltaqax dan il-Kumitat! (Interruzzjonijiet) Mela kollox huwa commercially sensitive!? (Interruzzjonijiet) M’hemmx parir legali x’tieħu!  Inkella nistgħu ma niltaqgħu xejn!

IĊ-CHAIRPERSON: Dan huwa kumitat li għandu l-obbligu jeżamina l-fondi pubbliċi, u qegħdin isiru mistoqsijiet li, fil-fehema tiegħi, huma leġittimi. Issa s-Sur Azzopardi jitlaq minn hawn u jirregola l-pożizzjoni tiegħu huwa, però mhux se ngħidlu jien x’għandu jwieġeb.  (Interruzzjonijiet) Jista’ jkun li qatt ma ntalbet informazzjoni simili. (Interruzzjonijiet) Mela l-kwestjoni hija sorvolata. Dan il-Kumitat ġieli kellu xhieda li qalu li ma ridux iwieġbu għal diversi raġunijiet, u kien hemm min ingħata raġun, u kien hemm min ma ngħatax raġun. Jekk ikun hemm ordni, u mhux deċiżjoni tagħkom imma deċiżjoni ta’ awtorità superjuri għalina, li huwa l-Ispeaker, kif jaf tajjeb l-Onor. Bedingfield, imbagħad we take it up from there. 

ONOR. GLENN BEDINGFIELD: Naqblu miegħek.

IĊ-CHAIRPERSON: Mela ejjew nipproċedu. 

ONOR. CHRIS SAID: Jekk inħarsu lejn l-income and expenditure accounts li hemm fid-dokument ippreżentat fuq il-Mejda tal-Kamra fil-25 ta’ April 2018, naraw li l-baġit għar-route development kien ta’ €27 miljun, imma fil-fatt intnefqu €10 miljun iżjed. Naqblu?

IS-SUR BRYAN AZZOPARDI: Iva.

ONOR. CHRIS SAID: Jiġifieri fl-2018 kontu għamiltu baġit ta’ €27 miljun fuq route development però fil-verità infaqtu €10 miljun iżjed. Hekk hu?

IS-SUR BRYAN AZZOPARDI: Iva. Rigward ir-route development huwa diffiċli li tagħmel baġit fil-bidu tas-sena u żżomm miegħu għax il-linji tal-arju kontinwament qed jiġu b’opportunitajiet li ma tkunx ħsibt għalihom fil-baġit oriġinarjament u allura jrid ikun hemm din il-flessibilità biex topera. Kif qed ngħidu, mingħajr ir-rotot... Jekk inħarsu lejn it-tabella tal-NSO fuq l-inbound tourists naraw li fl-2010 kellna 1.3 miljun, filwaqt li sal-2015 l-figura telgħet għal 1.7 miljun turist. Imbagħad, mill-2015 għall-2019 kien hemm qabża ta’ miljun turist għax minn 1.7 miljun tlajna għal 2.7 miljun. Dawn iż-żidiet minn x’imkien jiġu, u jiġu mill-opportunitajiet li jinħolqu mir-route development.

IĊ-CHAIRPERSON: Allura inti qed tgħid li l-ġustifikazzjoni taż-żieda ta’ 25% huwa għax inqala’ l-bżonn. Hux hekk?

IS-SUR BRYAN AZZOPARDI: Iva, u qed tirrifletti ruħha fin-numru ta’ turisti li qed jiġu lejn Malta. 

ONOR. GLENN BEDINGFIELD: Jiġifieri qed tgħid li għandek x’turi.

IĊ-CHAIRPERSON: Kemm kienet il-qabża bejn l-2018 u l-2019?

IS-SUR BRYAN AZZOPARDI: Minn 2.5 miljun turist għal 2.7 miljun turist.

IĊ-CHAIRPERSON: So an increase of €10 million translated itself into an increase of 200,000 tourists? Jiġifieri f’dan il-pajjiż, tajjeb jew ħażin, taqbel jew ma taqbilx, infaqna €10 miljun iktar milli konna pprevedenja li se nonfqu, u dak l-investiment ta’ €10 miljun issarraf f’żieda...

IS-SUR BRYAN AZZOPARDI: F’sena waħda.

IĊ-CHAIRPERSON: Mhux hekk!? Probabbilment is-sena li ġejja se nerġgħu nonfqu l-istess ammont għax inti ma tonfoqhomx darba, imma trid tonfoqhom kull sena. Jiġifieri qed ngħidu li €10 miljun issarrfu f’żieda ta’ 200,000 turist.

ONOR. GLENN BEDINGFIELD: Imma naħseb li...

IĊ-CHAIRPERSON:  Fattwalment qed ngħid.

ONOR. GLENN BEDINGFIELD:  Iva, fattwalment, imma naħseb li l-€10 miljun ma rridux inqabbluhom man-numru ta’ turisti imma rridu nqabbluhom ma’ kemm dawk it-turisti nefqu f’Malta u x’ħallew f’Malta bħala flus.

IĊ-CHAIRPERSON: Infaqna €10 miljun iktar u t-turiżmu żdied b’200,000.

ONOR. CHRIS SAID: Il-baġit kien ta’ €27 miljun. Jekk tonfoq €10 miljun aktar fuq €1,000 miljun mod, imma jekk tonfoq €10 miljun iktar fuq €27 miljun huwa mod ieħor! Apparti dan, jekk nidħlu fin-numri, wieħed irid jidħol ukoll fin-numri ta’ infiq ras għal ras u anke tal-bed nights ras għal ras. Però dik hija xi ħaġ’oħra. Ħalli issa ngħaddi għall-kwestjoni tal-international marketing. 

F’dan il-vot ukoll rajna żieda sostanzjali għax minn €19-il miljun fl-2018, tela’ għal €23 miljun fl-2019, żieda ta’ €4 miljun. Din iż-żieda kbira f’sena waħda kienet dovuta għal xi kuntratt partikolari?

IS-SUR BRYAN AZZOPARDI: Le. Meta nitkellmu fuq international marketing inkunu qed nitkellmu fuq marketing fil-pajjiżi l-oħra tad-dinja minbarra l-core markets tal-Ewropa, li huma l-Ingilterra, il-Ġermanja, l-Italja u Franza. Fil-fatt iż-żidiet li kien hemm mill-2018 għall-2019 lanqas kienu ġejjin mill-Ingilterra, mill-Ġermanja jew mill-Italja, imma imma postijiet oħra. Pereżempju, it-turiżmu mill-Ungerija żdied b’34%, mill-Irlanda żdied bi 30%, minn Franza żdied bi 12% - fejn qabeż anke dak mill-Ġermanja u llum huwa t-tielet l-ikbar sors ta’ suq għal Malta wara l-Ingilterra u l-Italja – mill-Polonja għall-ewwel darba qbiżna l-100,000 turist, u minn Spanja kellna 116,000 turist.

ONOR. CHRIS SAID: L-international marketing għandu baġit ta’ €23.1 miljun, imma fil-verità kemm intnefaq?

IS-SUR BRYAN AZZOPARDI: Ovvjament l-accounts tal-2019 għadhom mhumiex audited, imma nista’ ngħid li ntnefqu €20 miljun, jiġifieri inqas minn kemm kien budgeted.  Għax l-industrija tant hija dinamika li jkollok shifts skont l-esiġenzi. Kif għedtilkom qabel, ma tistax tippjana f’Jannar fejn qisu jkollok template u trid iżżomm bilfors magħha.  Fil-fatt fil-każ tal-international marketing kellna tnaqqis.

ONOR. CHRIS SAID: Imbagħad għandek il-kwestjoni tal-local marketing events and sponsorships and conventions. Meta ngħidu “local marketing” qed nirriferu għall-marketing f’Malta.  Hux hekk?

IS-SUR BRYAN AZZOPARDI: Yes, to enhance the experience ġaladarba t-turist qiegħed hawnhekk.

ONOR. CHRIS SAID: Il-kuntratt tal-Manchester United jaqa’ taħt il-voti għall-2018 u l-2019?

IS-SUR BRYAN AZZOPARDI: Le.

ONOR. CHRIS SAID: Taħt liema vot jaqa’ l-kuntratt tal-Manchester United? (Interruzzjonijiet)

IĊ-CHAIRPERSON: Sur Azzopardi, saritlek mistoqsija dwar kif il-marketing events and sponsorship irdoppja minn €7.4 miljun għal €13.3 miljun, u anke dwar taħt liema item jaqa’ l-kuntratt mal-Manchester United.

IS-SUR BRYAN AZZOPARDI: Fil-fatt jaqa’ taħt l-events.

ONOR. CHRIS SAID: Jiġifieri taħt dan il-vot.

IS-SUR BRYAN AZZOPARDI: Iva.

ONOR. CHRIS SAID: Jiġifieri kelli raġun meta staqsejtek aktar qabel. X’sewa lill-MTA l-kuntratt mal-Manchester United fis-sena 2019 u x’se jiswiha fis-snin li ġejjin?

ONOR. CLAYTON BARTOLO: Sur President, mhux aħjar inħalluh jiċċekkja ftit il-pożizzjoni tiegħu, bħalma għamilna l-ewwel?

ONOR. CHRIS SAID: Dawn huma flus pubbliċi! F’ġieħ Alla! Jiġifieri nonfqu l-flus tat-taxxi tal-poplu mbagħad lin-nies ngħidulhom li ma nistgħux ngħidulhom xi nfaqna! Aħna ġibna nies privati hawnhekk jixhdu u staqsejnihom fuq l-affarijiet finanzjarji tagħhom, u kellhom jixhdu bil-ġurament fuq affarijiet finanzjarji privati!

ONOR. CLAYTON BARTOLO: Imma kien hawn min ma weġibx ukoll!

ONOR. CHRIS SAID: Dik imbagħad hija responsabilità tiegħu!  Imma s-Sinjur li għandna quddiemna huwa mħallas mit-taxxi tiegħek, tiegħi, u tal-poplu Malti u allura jrid iwieġeb!

ONOR. CLAYTON BARTOLO: Jien għedt li diġà kellna każ preċedenti ftit tal-ħin ilu mal-istess Sinjur fejn iċ-Chairman tah il-parir li jiċċekkja l-pożizzjoni tiegħu, u jien naħseb li għandna nżommu ma’ dak il-parir taċ-Chairman.

ONOR. KRISTY DEBONO: Bir-rispett kollu, ma jien qed nara li hemm... (Interruzzjonijiet)

ONOR. CLAYTON BARTOLO: Għandna ċ-Chairman li qed jirregola l-affarijiet, Onor. Debono. Se tmur kontrih!?

ONOR. KRISTY DEBONO: Mela għalfejn ġie jixhed?

IĊ-CHAIRPERSON: Sur Azzopardi, l-Onor. Said għamillek mistoqsija dwar il-qabża minn €7.4 miljun għal €13.2 miljun u stabbilixxejna li taħt dan l-item hemm inkluż l-isponsorships. Can you walk us through ta’ kif seħħ dan il-ftehim?

IS-SUR BRYAN AZZOPARDI: Jien ma kontx involut.

IĊ-CHAIRPERSON: Jiġifieri inti l-Financial Controller tal-MTA u ma kont involut fl-ebda stadju tad-deal.  Allura meta ġejtu biex tagħmlu dan id-deal – hu kemm hu – mal-Manchester United, the powers that be min kienu? Minn fejn twieled dan?

ONOR. CHRIS SAID: Għaliex sar kuntratt mal-Manchester United u mhux, pereżempju, mal-Barcellona?

IĊ-CHAIRPERSON: Min hija l-persuna li kienet involuta? Qegħdin nitkellmu dwar kuntratt sostanzjali, li hawn min jgħid li huwa tajjeb, u hawn min għandu d-dubbji dwaru u qed jagħmel il-mistoqsijiet. How did this happen? Can you walk us through how the Manchester United deal came about?

IS-SUR BRYAN AZZOPARDI: Jien ma kontx involut. Fuqi hemm struttura ta’ Chief Executive Officer (CEO), u Deputy CEOs.

IĊ-CHAIRPERSON: Jiġifieri inti, li bħala financial controller tikkontrolla d-dħul u l-ħruġ tal-Awtorità, ma kont involut fl-ebda stadju fuq il-kuntratt tal-Manchester United! Allura jekk nistaqsik min kien involut...?

IS-SUR BRYAN AZZOPARDI: Fil-verità jien ma nkun involut fl-ebda kuntratt meta jkun fi stadju tan-negozjati, la tar-rotot u lanqas ta’ xi ħaġ’oħra. 

IĊ-CHAIRPERSON: And at this stage you were not even asked to advice?  Lanqas, pereżempju, tiġi mistoqsi jekk il-money box tal-Awtorità taffordjahx jew le? 

IS-SUR BRYAN AZZOPARDI: No.

IĊ-CHAIRPERSON:  Jiġifieri bħala financial controller you were not involved.

ONOR. KAROL AQUILINA: Imma għalkemm ma kontx involut fid-deal, kont involut fil-ħlasijiet.

IS-SUR BRYAN AZZOPARDI: Fil-ħlasijiet iva.

ONOR. KAROL AQUILINA: Kemm jammontaw il-ħlasijiet li saru s’issa? Nimmaġina li taf għax għaddew minn taħt idejk.

IS-SUR BRYAN AZZOPARDI: Madwar €1.1 miljun.

ONOR. CHRIS SAID: Għal kemm perjodu?

IS-SUR BRYAN AZZOPARDI: Jidhirli għall-ewwel sitt xhur.

ONOR. CHRIS SAID: Jiġifieri fl-ewwel sitt xhur dan il-kuntratt sewa €1.1 miljun.

ONOR. KAROL AQUILINA: Tista’ tgħidilna x’inhuma l-committments li hemm għal matul din is-sena?

IS-SUR BRYAN AZZOPARDI: Nimmaġina li jkunu pro rata, jiġifieri l-istess ammonti.

IĊ-CHAIRPERSON: Jiġifieri qed tgħid f’sitt xhur intnefqu €1.1 miljun, u allura by and large... Jien m’iniex espert fil-futbol, però naf li l-futbol huwa seasonal u allura fil-peak tal-Premier League ikollok “tant” exposure, filwaqt li fis-sajf ikollok “tant” exposure. Jiġifieri ma nimmaġinax li hija pro rata. Kif tinħadem il-formula?

ONOR. KRISTY DEBONO: Kif tanalizza r-rate of return ta’ dan l-isponsorship?

IS-SUR BRYAN AZZOPARDI: Jien m’għandix kopja tal-kuntratt. 

IĊ-CHAIRPERSON: U qatt ma rajtu?

IS-SUR BRYAN AZZOPARDI: No.

ONOR. KAROL AQUILINA: Allura kif tivverifika li l-ħlasijiet li qed isiru huma korretti?

IS-SUR BRYAN AZZOPARDI: Għandi tasal l-invoice flimkien mal-awtorizzazzjoni għall-pagament. U dan mhux fil-każ ta’ dan il-kuntratt biss, imma f’kollox. Meta tasal l-invoice għand l-MTA, din tmur għand id-direttur responsabbli għal dak il-kuntratt jew ftehim, imbagħad, meta tiġi għandi, diġà tkun ġiet approvata u d-direttur ikun qed jieħu responsabilità ta’ dik l-invoice.

ONOR. KAROL AQUILINA: Però l-pagament toħorġu inti.

IS-SUR BRYAN AZZOPARDI: Il-pagament ovvjament imbagħad joħroġ mill-finanzi.

ONOR. KAROL AQUILINA: Allura inti ma tħossx ir-responsabilità li ġaladarba ġiet l-awtorizzazzjoni imma l-pagament trid toħorġu inti, tivverifika...? (Interruzzjonijiet) Fl-aħħar mill-aħħar inti qed tiffirma biex joħroġ il-pagament. Naqblu?

IS-SUR BRYAN AZZOPARDI: Jiena niffirma, imma jkun hemm il-firma tas-CEO ukoll, jiġifieri mhux waħdi.

ONOR. KAROL AQUILINA: Allura inti fl-ebda stadju ta’ dan il-pagamenti ma deherlek li għandek tagħmel xi verifika dwar dak li qed jiġi ppreżentat lilek? Allura inti kif tkun ċert li l-ammont li qed jintalab effettivament huwa korrett?

IS-SUR BRYAN AZZOPARDI: Għax ikun hemm il-firma tad-direttur responsabbli minn dak il-kuntratt.

ONOR. KAROL AQUILINA: Imma l-kariga tiegħek hija ta’ financial controller u allura inti tikkontrolla li dak l-infiq li qed isir, effettivament jaqbel mal-impenji li tkun għamlet l-Awtorità. Inti personalment qiegħed tagħmlu dan jew inkella qed isserraħ rasek li hemm xi ħaddieħor qed jarah?

IS-SUR BRYAN AZZOPARDI: Jekk jiena ma jkollix kopja tal-ftehim, I cannot question its validity. Dik hija responsabilità tad-direttur.

ONOR. KAROL AQUILINA: Inti qatt ma ħassejt il-bżonn li jkollok kopja tal-ftehim biex tkun tista’ tivverifika li attwalment it-talbiet għall-ħlasijiet li qed isirulek huma korretti u li mhumiex iktar minn dak li kkommettiet għalihom l-Awtorità?

IS-SUR BRYAN AZZOPARDI: Ovvjament ġieli jsir dan li qed tgħid int.

ONOR. KAROL AQUILINA: U f’dan il-każ ma deherlekx li għandek tagħmlu?

IS-SUR BRYAN AZZOPARDI: Le, f’dan il-każ m’għamilnihx. 

ONOR. KAROL AQUILINA: Għalfejn?

ONOR. GLENN BEDINGFIELD: Il-proċedura li ntużat... (Interruzzjonijiet)

IĊ-CHAIRPERSON: Onor. Bedingfield, agħtih ċans iwieġeb. Se jkollok ċans tagħmel mistoqsijiet.

IS-SUR BRYAN AZZOPARDI: Ma ħassejtx li I should highlight whether I should change the procedure biex jiġi approvat dak il-pagament.

ONOR. KAROL AQUILINA: Kien hemm xi kuntratti oħra li inti tlabt biex tara ħalli tivverifika li attwalment dak li qed jitħallas huwa dak li ġiet committed għalihom min-naħa tal-Awtorità?

IS-SUR BRYAN AZZOPARDI: Bħala kuntratti individwali?

ONOR. KAROL AQUILINA: Iva.

IS-SUR BRYAN AZZOPARDI: Isiru spot checks fuq il-kuntratti, pereżempju, tar-route development, ta’ marketing, ta’ tour operator support, eċċ.

ONOR. KAROL AQUILINA: Jiġifieri inti għandek oversight fuq il-kuntratti kollha. Naqblu?

IS-SUR BRYAN AZZOPARDI: Ma jkollix filed għandi l-kuntratti kollha, però qatt ma kien hemm reżistenza li jien ikolli kopja tal-kuntratt, jekk ikun hemm bżonn.

ONOR. KAROL AQUILINA: Allura la m’hemmx din ir-reżistenza u inti għandek aċċess għalih, anke biex tikkontrolla li l-ħlasijiet li qed isiru huma dawk li veru kommettiet għalihom l-Awtorità, issib diffikultà li tippreżentalna dan il-kuntratt hawnhekk biex inti, anke fil-preżenza ta’ dan il-Kumitat tkun tista’ tagħmel din il-verifika li qed nistaqsik dwarha?

IS-SUR BRYAN AZZOPARDI: Dawn il-kuntratti qegħdin fl-uffiċċju taċ-Chairman u jekk hu jagħtini l-awtorità noħroġhom, ma nsibx problema.

ONOR. KAROL AQUILINA: Però mill-esperjenza tiegħek, is-soltu lilek ma jsibx diffikultà jagħtihomlok.

IS-SUR BRYAN AZZOPARDI: Ħafna drabi narahom fl-uffiċċju teigħu u nħallihom hemmhekk; I go through them...

ONOR. KAROL AQUILINA: Qatt kien hemm xi każ fejn sibt li dak li qiegħed effettivament jitħallas huwa aktar minn dak li obbligat ruħha li tħallas l-Awtorità?

IS-SUR BRYAN AZZOPARDI: Le. Dejjem kienu skont it-termini ta’ pagament fil-kuntratt.

ONOR. KAROL AQUILINA: U l-ħlasijiet li jsiru jkunu sempliċement request for payment mingħajr dettalji ta’ xiex, jew inkella...?

IS-SUR BRYAN AZZOPARDI: No, tkun a proper tax invoice, bis-supporting documentation, jiġifieri jekk kienet ta’ avviżi jkun hemm il-visuals, jekk kienet tar-route development ikun hemm statistika ta’ kemm inġarru passiġġieri, eċċ. Nista’ ngħid li dejjem ikun hemm is-supporting documentation. Barra minn hekk, l-accounts dejjem jiġu audited minn external auditors u qatt ma sabu problemi. 

IĊ-CHAIRPERSON: Bħala regola, what do they charge you for fl-invoice tal-Manchester United?  How does it work out?

IS-SUR BRYAN AZZOPARDI: Marketing collaboration. 

IĊ-CHAIRPERSON: In terms of what? Advertising in the stadium?

IS-SUR BRYAN AZZOPARDI: Hemm reklamar fl-istadium, spots fuq ir-radju u l-istazzjonijiet tal-televiżjoni tagħhom, reklamar fuq football gears, eċċ.

IĊ-CHAIRPERSON: Allura qed nimmaġina li fi ħdan l-MTA hemm xi struttura ta’ verifika għal dan kollu li qed tgħid.

IS-SUR BRYAN AZZOPARDI: Min-naħa tal-marketing, iva.

IĊ-CHAIRPERSON: Jiġifieri jkun hemm persuna li tara li dak li huwa kuntrattat, effettivament qed iseħħ.

ONOR. KRISTY DEBONO: Imma hemm ukoll struttura ta’ moniteraġġ, fis-sens li wieħed jara x’nefaq u x’daħħal minnhom biex jara li qed jittieħed ir-return mill-marketing? Xi proċessi hemm biex wieħed jara li kull nefqa hija investiment għaqli?

IS-SUR BRYAN AZZOPARDI: Fil-marketing diffiċli tikkwantifika kemm iddaħħal minn dak li tonfoq, però naħseb li n-numri ta’ tourist arrivals u l-expenditure tagħhom jiġġustifikaw l-investiment li qed tagħmel l-MTA fil-marketing initiatives tagħha.

IĊ-CHAIRPERSON: Però sar xi feasability study? Hemm xi rapport?

IS-SUR BRYAN AZZOPARDI: Jekk kien hemm, għandi ma wasalx. Ma nafx bih.

IĊ-CHAIRPERSON: Jiġifieri inti m’intix konxju li qabel ma sar il-ftehim ma’ Manchester United sar xi studju biex wieħed jara l-vantaġġi u l-iżvantaġġi tal-kuntratt.

IS-SUR BRYAN AZZOPARDI: M’iniex qed ngħid li ma sarx, imma jekk sar jien ma kontx involut fih.

IĊ-CHAIRPERSON: Jiġifieri inti, il-financial controller, bl-ebda mod ma kont involut fl-element ta’ feasability ta’ dan il-proġett, jekk hux tajjeb, jekk hux ħażin, x’inhu l-mark-up, x’inhu r-return...

IS-SUR BRYAN AZZOPARDI: Mhux biss fir-rigward tal-ftehim ma’ Manchester United.

IĊ-CHAIRPERSON: Imma dan huwa ftehim sostanzjali għax qed nitkellmu fuq €2 miljun minn baġit ta’ €7 miljun – jekk nitkellmu fuq is-sena l-oħra – u allura huwa ammont sostanzjali.

IS-SUR BRYAN AZZOPARDI: Fl-2018 ma kienx hemm il-ftehim.

IĊ-CHAIRPERSON: Appuntu. Mela fl-2018 ma kienx hemm il-ftehim ma’ Manchester United u l-MTA kellha €7.4 miljun as an actual expense in “Local Marketing, Events & Sponsorships, Conventions”, imbagħad fl-2019 tfaċċa dan l-imbierek ftehim ma’ Manchester United, u kien proġettat – s’issa għad m’hemmx l-audited accounts però kkonfermajtilna li huwa bejn €30 miljun u €40 miljun –...  Hux hekk?

IS-SUR BRYAN AZZOPARDI: Iva.

IĊ-CHAIRPERSON: Allura hija żieda ta’ 100%. Kemm minn din iż-żieda tappartjeni għal dan il-ftehim partikolari?

IS-SUR BRYAN AZZOPARDI: Saru ħafna events fl-2019.

IĊ-CHAIRPERSON: Però naqblu li from a €7 million increase, kien hemm bejn wieħed u ieħor €2.5 miljuni?

IS-SUR BRYAN AZZOPARDI: Fil-każ tal-2019 kien ta’ sitt xhur, jiġifieri xi €1 miljun.

IĊ-CHAIRPERSON: U inti għedt li that is expected to double. 

IS-SUR BRYAN AZZOPARDI: Pro rata.

IĊ-CHAIRPERSON: Has it got anything to do with the team’s performance or not?

IS-SUR BRYAN AZZOPARDI: Nispera li le!

ONOR. KAROL AQUILINA: Inti tattendi board meetings tal-Awtorità?

IS-SUR BRYAN AZZOPARDI: Meta nkun mgħajjat, iva, però ma nattendix kull board meeting.

IĊ-CHAIRPERSON: Għalfejn daqqa tattendi u daqqa le?

IS-SUR BRYAN AZZOPARDI: Nattendi meta fuq l-aġenda jkun hemm l-accounts.

ONOR. KAROL AQUILINA: Milli taf inti, meta ġie diskuss, jekk ġie diskuss, dan il-ftehim dwar sponsorship għal Manchester United, inti kont preżenti?

IS-SUR BRYAN AZZOPARDI: Le.

ONOR. KAROL AQUILINA: Kont b’xi mod ikkonsultat?

IS-SUR BRYAN AZZOPARDI: Le.

ONOR. KAROL AQUILINA: Kont b’xi mod infurmat minn qabel li din se ssir?

IS-SUR BRYAN AZZOPARDI: Le.

ONOR. KAROL AQUILINA: Meta sar, inti ġejt avvżat li kien sar, jew smajt mill-aħbarijiet?

IS-SUR BRYAN AZZOPARDI: Ovvjament internament inkun smajt.

IĊ-CHAIRPERSON: Imma from the grape vine, jew b’mod uffiċjali?

IS-SUR BRYAN AZZOPARDI: Inkun smajt b’mod uffiċjali li hemm dan il-kuntratt.

ONOR. KRISTY DEBONO: Sur Azzopardi, kien hemm xi bidla fil-membri tal-bord bejn l-2017 u l-2018?

IS-SUR BRYAN AZZOPARDI: Not that I’m aware of.

ONOR. KRISTY DEBONO: Item 5 - Staff costs and Employees Information – qed jgħid li board members’ renumeration fl-2017 kien €55,000, filwaqt li fl-2018 kien €115,000.

IS-SUR BRYAN AZZOPARDI: Li ġara kien li s-salarju taċ-Chairman kien qed jiġi rrappurtat mas-salarji tal-membri tal-bord, meta mbagħad spiċċa l-post tas-CEO u n-non executive chairman ħa r-rwol ta’ executive chairman, kien hemm iċ-change...

ONOR. KRISTY DEBONO: Jiġifieri ċ-ċifra tal-2018 qed tkopri s-salarju taċ-Chairman.

IS-SUR BRYAN AZZOPARDI: Tal-Executive Chairman.

ONOR. KRISTY DEBONO: Li għandu wkoll l-irwol ta’ CEO.

IS-SUR BRYAN AZZOPARDI: Eżattament.

ONOR. KRISTY DEBONO: Allura qed nassumi li fl-2019 iċ-ċifra baqgħet l-istess bħall-2018, jiġifieri €115,000.

IS-SUR BRYAN AZZOPARDI: Bejn wieħed u ieħor, iva.

ONOR. KRISTY DEBONO: L-events jagħmlu parti mil-local and international marketing?

IS-SUR BRYAN AZZOPARDI: Iva.

ONOR. KRISTY DEBONO: Fl-2017 l-ispiża għal dan l-item kienet €2 miljun, filwaqt li fl-2018 telgħet għal €5.9 miljun, jiġifieri ttripplat. Kemm hi l-ispiża għall-2019? U x’ikkontribwixxa biex din l-ispiża ttripplat?

IS-SUR BRYAN AZZOPARDI: Aħna nqisu l-events bħala a new line of marketing.

ONOR. KRISTY DEBONO: Qed ngħidu dak lokali.

IS-SUR BRYAN AZZOPARDI: Iva, qed jinħoloq calender of events biex it-turist, ġaladarba ġie Malta, ikollu fejn imur.  Għax kemm se jibqa’ jmur il-baħar, l-Imdina u l-Belt? Allura bdew jinħolqu dawn l-events.  Fejn sal-2016 kulma kellna kien l-Isle of MTV jew il-Fireworks Festival, illum għandna calender of events is-sena kollha.  Għandna żewġ tipi ta’ events:  events fejn fihom nikkollaboraw ma’ event organisers barranin – dan is-sajf kellna l-BBC, Radio Italia, Summer Days u  Triathlon – u li permezz tagħhom Malta qed tingħata exposure barra... Aktar kmieni semmejna li l-marketing niżel minn baġit ta’ €23 miljun għal baġit ta’ €20 miljun, però mbagħad ġie supplimented il-baġit tal-events. But it’s not just doing the marketing outside the island, imma qegħdin nagħmlu calender of events fejn ikollna attività għaddejja kważi kull ġimgħa. Fil-fatt sa ġimgħatejn oħra se joħroġ il-calender of events għall-2020.

ONOR. KRISTY DEBONO: Fl-2018 l-ispiża tal-events kienet ta’ €6 miljun filwaqt li fl-2017 kienet ta’ €2 miljun.  Kemm kienet l-ispiża tal-events fl-2019?

IS-SUR BRYAN AZZOPARDI: €15-il miljun.

ONOR. KRISTY DEBONO: Jiġifieri ttripplat mill-2018.

IS-SUR BRYAN AZZOPARDI: Iva, però kellna events bħall-Cirque de Soleil u l-Christmas Village li kollha jaqgħu taħt il-kappa tal-events.

ONOR. KRISTY DEBONO: Imma l-MTA tagħmel sponsorship tal-events. Hux hekk? 

IS-SUR BRYAN AZZOPARDI: U torganizza wkoll.

ONOR. KRISTY DEBONO: Imma, pereżempju, Cirque de Soleil kienet a commercial event, fis-sens li ridt tixtri l-biljetti, u allura qed nassumi li kienet profit making.

IS-SUR BRYAN AZZOPARDI: Le, ma kenitx profit making. Biex ġibna l-artisti, krejna l-Mediterranean Conference Centre u ħallasnilhom l-akkomodazzjoni, u swietna madwar €2.9 miljun.  Dawk huma kollha spejjeż għall-MTA.

ONOR. KRISTY DEBONO: Jiġifieri nofs il-baġit tal-marketing għall-2019.

IS-SUR BRYAN AZZOPARDI: Iva. Imbagħad kellna wkoll il-Christmas Village.

IĊ-CHAIRPERSON: Jiġifieri s-Cirque de Soleil ġie jiswa lill-MTA €2.9 miljun?

IS-SUR BRYAN AZZOPARDI: Però daħħalna €1.3 miljun mill-bejgħ tal-biljetti.

IĊ-CHAIRPERSON: Jiġifieri tliftu 50%. 

IS-SUR BRYAN AZZOPARDI:  Le, mhux tlifna għax l-iskop ma kienx...

IĊ-CHAIRPERSON:  In a balance sheet context, you spent €2.9 million... 

ONOR. CLAYTON BARTOLO:  Imma dawn l-affarijiet ma tridx tarahom f’sens ta’ numri biss!

IĊ-CHAIRPERSON:  Onor. Bartolo, jien għamiltha ċara li f’kuntest ta’ balance sheet intnefqu €2.9 miljun u ddaħlu €1.3 miljun. Did it go as planned? You thought it could go better?

IS-SUR BRYAN AZZOPARDI: Actually it went a bit better than planned bħala revenue generation. Pereżempju, il-Christmas Village m’għamilnihx bħala revenue generation, imma għamilnih biex ikun hemm esperjenza ġdida ġewwa Malta.

ONOR. KRISTY DEBONO: Kemm sewa l-Christmas Village?

IS-SUR BRYAN AZZOPARDI: Madwar €1.3 miljun.

IĊ-CHAIRPERSON: Kien hemm sejħa pubblika għalih? Kif saret l-għażla?

IS-SUR BRYAN AZZOPARDI: Le, ma kienx hemm sejħa pubblika. 

IĊ-CHAIRPERSON: How did it happen, il-Christmas Village?

IS-SUR BRYAN AZZOPARDI: Again, ma kontx involut fin-negozjati, eċċ, però sar permezz ta’ kumpanija Ingliża.

IĊ-CHAIRPERSON: Naqblu li l-Christmas Village sar minn kumpanija barranija u mhux minn kumpanija Maltija?

IS-SUR BRYAN AZZOPARDI: Iva.

IĊ-CHAIRPERSON: In common parlance, din kienet biċċa laħam tajba.  Mhux hekk?

IS-SUR BRYAN AZZOPARDI: Ma kienx hemm żmien li jinħareġ tender għax kienet idea li...

IĊ-CHAIRPERSON: Għaliex?  Għax il-Milied ġie f’xi żmien partikolari!?

IS-SUR BRYAN AZZOPARDI: Le, għax l-idea li jinħoloq Christmas Village oriġinat bejn l-aħħar ta’ Settembru u bidu t’Ottubru. 

IĊ-CHAIRPERSON: So it was late planning.

ONOR. KRISTY DEBONO: Hemm l-intenzjoni li din l-event terġa’ ssir din is-sena?

IS-SUR BRYAN AZZOPARDI:  Iva, l-idea hi li terġa’ ssir.

ONOR. KRISTY DEBONO: Allura issa tistgħu tistrutturaw l-affarijiet b’mod aktar regolari.

ONOR. KAROL AQUILINA: Sur Azzopardi, meta staqsejtek inti għedtli li għandek oversight tal-kuntratti kollha li jkollha l-Awtorità, almenu tkun taf bl-eżistenza tagħhom. Issa inti taf li s-sena li għaddiet ingħata kuntratt ta’ konsulenza lill-eks Ministru għat-Turiżmu, l-Onor. Konrad Mizzi. Inti kont infurmat b’dan?

ONOR. GLENN BEDINGFIELD: Mr Chairman, infakkrek li għandna ruling tal-Ispeaker dwar dan.

ONOR. CLAYTON BARTOLO: Mr Chairman, nitolbok tirregola l-pożizzjoni għax hemm ruling ċar dwar dan! 

IĊ-CHAIRPERSON: M’hu veru xejn! 

ONOR. GLENN BEDINGFIELD: Jiġifieri qed tgħid li mhux veru li l-Ispeaker ta ruling?

IĊ-CHAIRPERSON: Fir-ruling tiegħu, l-Ispeaker qal li waħda mir-rotot li jista’ jesplora l-Kumitat hija li jitlob an ad hoc investigation, rapport, mingħand l-Awditur Ġenerali. Dan il-Kumitat għandu wkoll ir-rotta l-oħra li jagħtuh l-Ordnijiet Permanenti, li minflok imur to the roots li jeżamina kuntratt partikolari, jeżamina l-estimi, kif qegħdin nagħmlu.  Fil-fatt tkellimna fuq il-Christmas Village, tkellimna fuq il-Manchester United, tkellimna fuq...

ONOR. CLAYTON BARTOLO: Però fuq dawk m’hemmx ruling!

IĊ-CHAIRPERSON: L-Ispeaker stabbilixxa prinċipju.

ONOR. CLAYTON BARTOLO: Aħna ħallejna l-affarijiet jimxu, u fil-fatt m’għandna l-ebda problema niddiskutu, anzi huwa interessanti, però mbagħad tippruvawx tidħlu mill-ventilatur!

IĊ-CHAIRPERSON: L-Ispeaker stabbilixxa prinċipju u qal li ma tistax...

ONOR. CLAYTON BARTOLO: Imma tippruvax tgħawweġ il-prinċipju!

ONOR. KAROL AQUILINA: Mhux fuq hekk qed nitkellmu!?

IĊ-CHAIRPERSON: L-Ispeaker qal li fuq kuntratt partikolari tista’ titlob lill-Awditur Ġenerali – agreed – però mbagħad dan il-Kumitat żgur li għandu dritt jista’ jeżamina l-ispiża mill-fondi pubbliċi li tuża l-MTA.

ONOR. ALEX MUSCAT: Imma f’dan il-każ ma kienx hemm spiża!

IĊ-CHAIRPERSON: Fejn nafu jekk kienx hemm spiża? Min jaf?  Ejjew nistabbilixxuha.

ONOR. CHRIS SAID: Jekk qgħadt fuq The Times... (Interruzzjonijiet)

ONOR. KRISTY DEBONO: Għalhekk aħjar nistaqsu hawnhekk.

IĊ-CHAIRPERSON: L-aħħar darba qamet il-mistoqsija dwar jekk nafux jekk l-Onor. Konrad Mizzi, minkejja li qed jgħid li ma rċeviex ħlas – u għad irridu naraw għalkemm m’iniex qed ngħid li mhux veru – kellux xufier jew jekk għadux bix-xufier.

ONOR. GLENN BEDINGFIELD: U dak joħroġ mill-estimi?

IĊ-CHAIRPERSON: Dażgur li joħroġ! Xi ħadd se jħallsu! Ma naħsibx li l-Onor. Konrad Mizzi għamel xahar u nofs, xahrejn b’xufier u kien qed jitħallas mill-ajru! Ma nafux hekk l-Onor. Konrad Mizzi baqax b’xufier meta ma baqax Ministru.

ONOR. GLENN BEDINGFIELD: Jekk se nirriduċu lil dan il-Kumitat fuq ix-xufier... (Interruzzjonijiet) Huwa fl-interess pubbliku u fl-interess ta’ din l-Istituzzjoni, fejn aħna qegħdin nirrappreżentaw lin-nies, li nottemporaw ruħna mar-rulings tal-Ispeaker. Issa jekk intom tridu tinjoraw ir-rulings tal-Ispeaker, allura nitolbuh ruling ieħor fuq it-talba li qed tagħmlu intom.

IĊ-CHAIRPERSON: Sur Azzopardi, jien iċ-Chairman ta’ dan il-Kumitat, u qed nagħmillek mistoqsija li nitolbok tweġibha.

ONOR. GLENN BEDINGFIELD:  U jien, bħala Membru ta’ dan il-Kumitat f’isem il-Gvern, għandi dritt nitlob ruling mingħand l-Ispeaker anke fuq il-punt...

ONOR. KAROL AQUILINA: Imma ma jfissirx li trid tieqaf is-seduta.

ONOR. GLENN BEDINGFIELD: ...ta’ jekk ruling tal-Ispeaker jistax ikun injorat.

ONOR. ALEX MUSCAT: Biex nifhmu, intom se tagħmlu mistoqsijiet li jmorru lil hinn mill-estimi finanzjarji tal-2018 u l-2019?

ONOR. KAROL AQUILINA: Jien m’iniex se nagħmel mistoqsijiet oħra; m’iniex se nistaqsi fuq l-2030! 

ONOR. ALEX MUSCAT: U lanqas fuq l-2020. Hux hekk?

ONOR. KAROL AQUILINA: Le, jien se nistaqsi fuq il-perjodu bejn l-2018 u l-2019. Qed inkun ċar. 

IĊ-CHAIRPERSON: Aħna qed nistaqsu lis-Sur Azzopardi jekk kienx hemm kuntratt fl-2019, issa jekk jgħidilna li kien hemm hemm, allura jaqa’ fil-parametri.

ONOR. GLENN BEDINGFIELD: Imma jekk ma kienx hemm spiża...

ONOR. CLAYTON BARTOLO: Jekk ma kienx hemm spiża abbinata ma’ dak il-kuntratt... (Interruzzjonijiet)

ONOR. KAROL AQUILINA: Bir-rispett kollu, l-Ordnijiet Permanenti huma ċari! 

ONOR. ALEX MUSCAT: U anke r-ruling huwa ċar.

ONOR. KAROL AQUILINA: Dan il-Kumitat għandu l-funzjoni jagħmel investigazzjonijiet dwar estimi finanzjarji u kontijiet. 

ONOR. CLAYTON BARTOLO: Dwar spiża li tkun saret.

ONOR. KAROL AQUILINA: Issa jien qed nistaqsih jekk huwiex konxju minn dan il-kutratt.

ONOR. GLENN BEDINGFIELD: Skużani, aħna qegħdin hawnhekk niddiskutu...

ONOR. KAROL AQUILINA: Imma mhux inti se tweġibni! Is-Sur Azzopardi se jweġibni!

ONOR. GLENN BEDINGFIELD: Hemm ruling tal-Ispeaker u jekk intom se tibqgħu tinsistu li tinjorawh, jien se nitlob ruling ieħor mingħand l-Ispeaker!

IĊ-CHAIRPERSON: Sur Azzopardi, qed issirlek mistoqsija u nitolbok tweġibha. Jekk irid jagħmel ksur ta’ privileġġ jew xi proċedura għax morna kontra r-ruling tal-Ispeaker, dik jaraha hu, jien m’għandix problema! 

ONOR. GLENN BEDINGFIELD:  Sur President, jien qed nitlob is-sospensjoni tal-laqgħa u nitlob ruling lill-Ispeaker.

IĊ-CHAIRPERSON: Wieġeb il-mistoqsija, Sur Azzopardi.

ONOR. KAROL AQUILINA: Inti kont konxju ta’ dan il-kuntratt jew le?

IS-SUR BRYAN AZZOPARDI: No.

ONOR. KAROL AQUILINA: Dan il-kuntratt qatt rajtu?

ONOR. GLENN BEDINGFIELD: Skużani. Jien se nitlob... Jekk jogħġbok!

ONOR. KAROL AQUILINA: Qed nagħmel id-domandi jien!

ONOR. GLENN BEDINGFIELD: Jien qed nitlob li l-laqgħa tkun sospiża u nieħdu vot u nitolbu ruling! Għax hekk tifhmu intom! Irridu naraw jekk aħniex in line mar-ruling tal-Ispeaker! 

ONOR. KAROL AQUILINA: Jekk qed nistaqsi fuq l-istess affarijiet kif tista’ tgħidli...?

IĊ-CHAIRPERSON: M’hu veru xejn! Nitlobkom tgħiduli fejn l-Ispeaker qal li ma nistax nagħmilha.

ONOR. CLAYTON BARTOLO: L-Ispeaker qal li informazzjoni dwar dak trid tmur għand in-National Audit Office (NAO)...

ONOR. KAROL AQUILINA: Le, ma qalx hekk!

IĊ-CHAIRPERSON: M’hu veru xejn!  U taf li m’hu veru xejn! 

ONOR. KAROL AQUILINA: Jien qed nagħmillu mistoqsija speċifika dwar il-kontijiet u l-estimi tas-sena li għaddiet li ġew tabled f’Mejju.

ONOR. ALEX MUSCAT: Li l-Ispeaker qal li ma tistax tagħmilha!

ONOR. KAROL AQUILINA: Qed nistaqsih jekk dan il-kuntratt rahx jew le.

ONOR. GLENN BEDINGFIELD: Le, ma ġiex intavolat. (Interruzzjonijiet)

ONOR. KAROL AQUILINA: Hemm l-estimi tas-sena 2019.

ONOR. GLENN BEDINGFIELD: L-Ispeaker, fir-ruling tiegħu, qal li l-kuntratt ma ġiex... Issa jekk inti qed tmeri lill-Ispeaker u se tinjora... 

ONOR. KAROL AQUILINA: L-estimi finanzjarji ġew intavolati f’Mejju 2019.

IĊ-CHAIRPERSON: L-Onor. Aquilina qed jgħid li l-kuntratt li fattwalment kellu l-Onor. Konrad Mizzi żgur jinkwadra mal-estimi tal-2019.

ONOR. GLENN BEDINGFIELD: Però ma ġiex intavolat!

IĊ-CHAIRPERSON: M’għandux x’jaqsam! Daqs kemm ġie ntavolat tal-Manchester United jew kull kuntratt ieħor li semmejna! Allura ma nagħmlu xejn, nieqfu hawnhekk, għax kull attività tal-MTA hija regolata b’kuntratt u m’hemm ebda kuntratt ippreżentat fil-Kamra! Allura nistgħu ma niddiskutu xejn!

ONOR. KAROL AQUILINA: Dan il-kuntratt inti rajtu, Sur Azzopardi?

ONOR. GLENN BEDINGFIELD: Stenna għax jien irrid nitlob ruling mingħand l-Ispeaker.

ONOR. KAROL AQUILINA: Iva, mur fil-Kamra u itolbu!

ONOR. GLENN BEDINGFIELD:  Din is-seduta baqgħalha għaxar minuti biex tispiċċa u jien se nitlob li nissospendu s-seduta sakemm ikollna ruling mingħand l-Ispeaker

ONOR. KAROL AQUILINA: Imma x-xhud għandu jiddikjara jekk għandux diffikultà li jwieġeb id-domanda jew le.

ONOR. CLAYTON BARTOLO: Aħna hawnhekk qed nottemporaw ruħna mar-ruling tal-Ispeaker.

IĊ-CHAIRPERSON: Is-Sur Azzopardi qed jgħid li hu ma jaf xejn fuq il-kuntratt tal-Onor. Konrad Mizzi u allura ma jista’ jżid u jnaqqas xejn.  Hux hekk?

IS-SUR BRYAN AZZOPARDI: Iva.

IĊ-CHAIRPERSON: Grazzi ħafna.

ONOR. CLAYTON BARTOLO: Sur President, imma xorta jibqa’ l-fatt proċedurali li irrispettivament mill-fatt jekk is-sinjur jafx jew le ...

ONOR. KAROL AQUILINA: Imma tistgħu tqajmu dawn il-punti iktar tard għax jien qiegħed fil-vena li nistaqsi u ma nistax inkompli?

ONOR. CLAYTON BARTOLO: Dażgur li le! Issa rrid inqajjimhom dawn il-punti għax huma punti pertinenti li jmorru kontra r-ruling tal-Ispeaker! Issa jekk intom, il-Membri tal-Oppożizzjoni, tagħżlu li tmorru kontra r-ruling tal-Ispeaker...

ONOR. KAROL AQUILINA: M’iniex qed immur kontra r-ruling tal-Ispeaker imma qed nosservah fl-intier tiegħu.

ONOR. CLAYTON BARTOLO: ...allura mbagħad ir-responsabilità erfgħuha intom.

IĊ-CHAIRPERSON: Onorevoli, ma tistax twaqqaf seduta għax iddeċidejt li xi ħaġa ma taqax fil-parametri tar-ruling tal-Ispeaker!

ONOR. GLENN BEDINGFIELD: Mhux jien iddeċidejt. Jien ma ddeċidejt xejn! Huwa l-Ispeaker li ddeċieda u jien noqgħod għar-rulings tiegħu.

ONOR. KAROL AQUILINA: L-Ispeaker kien ċar...

ONOR. GLENN BEDINGFIELD: Bir-rispett kollu, aħna qatt ma ninjoraw ir-rulings tal-Ispeaker! Intom għandkom Viċi Kap, li forsi inti ma taqbilx miegħu u ma tridux hemmhekk, li jgħid li intom ma tinjoraw qatt ir-rulings tal-Ispeaker, u issa tiġu hawnhekk u tridu tinjoraw dan ir-ruling! Tridu tiddeċiedu liema opożizzjoni... (Interruzzjonijiet)

IĊ-CHAIRPERSON: Intom ma tridux tiddiskutu l-kuntratt ta’ Konrad Mizzi. Tridu tibqgħu tipproteġu lil Konrad Mizzi! Unbelievable!

ONOR. GLENN BEDINGFIELD: Aħna ma nipproteġu lil ħadd! 

IĊ-CHAIRPERSON: Il-mażra m’għonqkom tridu tibqgħu tipproteġuha! Ma tgħallimtu xejn!

ONOR. GLENN BEDINGFIELD: Sur President, jien tlabt li l-laqgħa tkun sospiża sakemm ikun hemm ruling tal-Ispeaker dwar dan. Nitlob li nieħdu vot.

ONOR. KAROL AQUILINA: Jien kont qed nagħmel id-domandi u jekk ma jimpurtax nixtieq inkompli għaddej. Ix-xhud qed jgħid li m’għandux diffikultà jwieġeb u allura nista’ nkompli.

IĊ-CHAIRPERSON: Agħmel id-domanda, Onor. Aquilina.

ONOR. KAROL AQUILINA: Inti taf bl-eżistenza ta’ kuntratti oħra ta’ konsulenti mal-MIA? L-Awtorità għandha kuntratti tat-tip li semmejt jien jew le?

IS-SUR BRYAN AZZOPARDI: Not that I’m aware of.

ONOR. KAROL AQUILINA: Ma tafx li għandha.

IS-SUR BRYAN AZZOPARDI: Għandna konsulenti oħrajn, però...

ONOR. KAROL AQUILINA: ...mhux ta’ dak it-tip.

IS-SUR BRYAN AZZOPARDI: Għandna, pereżempju, external legal advisor.

ONOR. KAROL AQUILINA: Meta l-Awtorità tiġi biex tingaġġa konsulent, tista’ tispjegalna x’inhi l-proċedura?

IS-SUR BRYAN AZZOPARDI: Ma nkunx involut fil-proċess.

ONOR. CLAYTON BARTOLO: Jiġifieri inti fuq l-external consultants l-oħrajn qatt ma kont involut?

IS-SUR BRYAN AZZOPARDI: No.

ONOR. CLAYTON BARTOLO: Jiġifieri int la kont involut fil-kuntratt li qed jagħmel riferenza għalih l-Onor. Membru, u li mhux suppost għamel riferenza għalih hawnhekk, u lanqas f’kuntratti oħra li issa qed jagħmel riferenza għalihom.  Hux hekk?

IS-SUR BRYAN AZZOPARDI: Hekk hu.

ONOR. KAROL AQUILINA: Meta tiġi biex tħallas x’inhi l-proċedura li tadotta? L-istess bħal tal-Manchester United, jiġifieri tirċievi invoice li tkun iffirmata mis-superjuri tiegħek, u daqshekk?

IS-SUR BRYAN AZZOPARDI: Iva. Id-direttur responsabbli, jew iċ-Chairman, jew is-CEO li huwa responsabbli għal dak il-kuntratt jirċievi l-invoice, jiffirma li aċċetta dawk is-servizzi u li x-xogħol sar u jien inħallas abbażi ta’ hekk.

ONOR. KAROL AQUILINA: Mill-esperjenza tiegħek u mill-għarfien tiegħek ta’ kif taħdem l-Awtorità, jiġifieri m’iniex qed nistaqsik jekk tafx inti personalment, dawn jiġu deċiżi mill-bord tal-Awtorità, jew minn xi ħadd partikolari?

IS-SUR BRYAN AZZOPARDI: Il-bord ikun involut, ikun infurmat. 

ONOR. KAROL AQUILINA:   Taf min kien involut fil-każ tal-kuntratt tal-Onor. Mizzi?

IS-SUR BRYAN AZZOPARDI: Le, ma nafx.
ONOR. KAROL AQUILINA: Taf jekk il-bord iddiskutihx u approvahx?

IS-SUR BRYAN AZZOPARDI: Le, ma nafx.

ONOR. KAROL AQUILINA: Taf jekk is-CEO kienx involut jew le?

IS-SUR BRYAN AZZOPARDI: Le, jien ma kontx involut u ma nafx.

ONOR. KAROL AQUILINA: Jiġifieri bl-iktar mod assolut.

ONOR. CLAYTON BARTOLO: Meta qed tgħid “le”, jiġifieri għax ma tafx.

IS-SUR BRYAN AZZOPARDI: Hekk hu.

ONOR. KAROL AQUILINA: Iva, huwa ċar, m’iniex qed nipprova nattribwilu xi ħaġa. Bħala financial controller li allura għandek ir-responsabilità li tara li l-finanzi tal-Awtorità jkunu amministrati b’mod tajjeb u li ma jsir ebda ħlas li mhux suppost isir, bil-ġurament, inti tal-opinjoni li kellek tkun infurmat biex meta tiġi din it-talba għall-ħlas quddiemek, inti tkun taf fuq xiex qed jitkellmu?

IS-SUR BRYAN AZZOPARDI: Qed nitkellmu fuq il-kuntratti kollha?

ONOR. KAROL AQUILINA: Fuq kollox, imma fuq dan partikolari.

IS-SUR BRYAN AZZOPARDI: La jien ma kellix viżibilità għall-kuntratt, ma kontx naf x’kienu d-deliverables tiegħu, jekk kien hemm, u allura ma nistax ngħid jekk kienx dovut jew le l-pagament.

ONOR. KAROL AQUILINA:  Kellek diskussjonijiet dwar dak il-kuntratt?

IS-SUR BRYAN AZZOPARDI: Le.

ONOR. KAROL AQUILINA: Ma’ ħadd?

IS-SUR BRYAN AZZOPARDI: Le, ma ħadd.

IĊ-CHAIRPERSON: Sal-lum?

IS-SUR BRYAN AZZOPARDI: Iva.

IĊ-CHAIRPERSON: Inti taf b’dan il-kuntratt partikolari tal-Onor. Konrad Mizzi mill-midja?

IS-SUR BRYAN AZZOPARDI: Internament kont naf.

ONOR. KAROL AQUILINA: Min infurmak internament?

IS-SUR BRYAN AZZOPARDI: Iċ-Chairman.

ONOR. KAROL AQUILINA: U ċ-Chairman f’liema ċirkostanza infurmak?

IS-SUR BRYAN AZZOPARDI: Dakinhar li ħarġet fil-gazzetti.

ONOR. KAROL AQUILINA: Jiġifieri dakinhar li ħarġet fil-gazzetti bagħat għalik iċ-Chairman u qallek “għandna dan il-kuntratt”?

IS-SUR BRYAN AZZOPARDI: Iva.

ONOR. KAROL AQUILINA: U dak il-ħin urihulek il-kuntratt?

IS-SUR BRYAN AZZOPARDI: Le.

ONOR. KAROL AQUILINA: Spjegalek għalfejn sar dak il-kuntratt?

IS-SUR BRYAN AZZOPARDI: Le, ma tkellimniex aktar dwaru. Imbagħad kienu siefru u ma tkellimna qatt fuq il-kuntratt.

ONOR. GLENN BEDINGFIELD: Skużani, għax diġà qed niddipartixxu mill-... (Interruzzjonijiet) Ma nixtieqx li nitlob... Hemm ruling tal-Ispeaker... (Interruzzjonijiet) Inkella se nitlob li jittieħed vot issa u nissospendu din il-laqgħa.

ONOR. KAROL AQUILINA: Fadal ftit minuti. Jien nipproponi li llum nieqfu hawnhekk u nkomplu darb’oħra.

ONOR. GLENN BEDINGFIELD:  Jiena dik kienet il-proposta tiegħi!

IĊ-CHAIRPERSON: Żgur li x-xhud se jkollu jiġi darb’oħra, però jien xtaqt nagħmillu xi domandi oħra mhux fuq il-materja li qegħdin nitkellmu fuqha. Nistgħu forsi nibqgħu ftit ieħor? Is-soltu nieqfu fl-4:00 pm għax ikollna l-ħin tal-mistoqsijiet, imma llum il-ħin tal-mistoqsijiet kien qabel u allura nistgħu nagħmlu ftit ieħor.  Hekk jew b’hekk illum għandna vot fil-Plenarja u għalhekk nissuġġerixxi li we prolong a bit more.

ONOR. GLENN BEDINGFIELD: Naħseb li fiċ-ċirkostanzi aħjar nieqfu hawnhekk.

ONOR. KAROL AQUILINA: Naħseb li aħjar nieqfu hawnhekk u jġibilna l-informazzjoni li tlabnih, imbagħad inkomplu bil-mistoqsijiet. Jekk ma jimpurtax għandi l-aħħar mistoqsija. Sur Azzopardi, inti rċevejt xi korrispondenza bil-miktub dwar dan il-kuntratt, jew xejn?

IS-SUR BRYAN AZZOPARDI: Le.

ONOR. KAROL AQUILINA: L-ebda riferenza assolutament.

ONOR. GLENN BEDINGFIELD: Naħseb li għadna kif issospendejna l-laqgħa...

ONOR. KAROL AQUILINA: Stajsejtu biex jekk hemm, iġibha miegħu.

IĊ-CHAIRPERSON: Ix-xhud għadu kif qal li m’għandu ebda korrispondenza rigward il-kuntratt ta’ Konrad Mizzi u għaldaqstant m’għandu ebda dokumenti x’jipproduċi rigward dan il-kuntratt. Nirringrazzjak, Sur Azzopardi. Tiġi infurmat accordingly jekk għandekx terġa’ tiġi jew le. Sadanittant is-segretarja tal-Kumitat, b’mod formali, se tindikalek id-dokumenti li ntlabt tipproduċi biex forsi tibgħathom qabel il-laqgħa li jmiss ħalli aħna nkunu iktar familjari u ma naħlux ħafna ħin biex neżaminawhom dak il-ħin. Grazzi ħafna.

IS-SUR BRYAN AZZOPARDI: Thank you. 

IĊ-CHAIRPERSON: Il-laqgħa hija aġġornata għal data u ħin li jiġu ndikati fil-ġranet li ġejjin.

Fit-3:56 p.m. il-Kumitat aġġorna.

